
				এই পাতাটির মুদ্রণ সংশোধন করা প্রয়োজন। 
দেওগ্রামে অবস্থিত সূৰ্য্য-মন্দির
ইহার পূর্ব-প্রবন্ধে বর্ণিত “উমৃগ৷” গ্রাম পরিত্যাগ পূর্বক রাণা ভানু সিংহের বংশধরগণ “দেও” নামে প্রসিদ্ধ যে প্রাচীন গ্রামে ইদানীং । বাস করিতেছেন—ঐ বিষয় পূর্বে উল্লেখ করা হইয়াছে। সেই গ্রাম-মধ্যে নূ্যনাধিক এক শত ফিট, উচ্চ একটা প্রস্তর-নিৰ্ম্মিত সূৰ্য্য-মন্দির প্রতিষ্ঠিত আছে । উক্ত মন্দিরের গত্রিস্থিত সুচারু কারুকার্য্য পৰ্য্যবেক্ষণ করিয়া ইহার নিৰ্ম্মাতার শিল্পচাতুর্য্য প্রশংসা করিতে হয়। কিন্তু দুর্ভাগ্য বশতঃ অধুন মন্দির-গাত্রে অনর্থক চুর্ণপ্রলেপ (White wash ) প্রদত্ত হওয়াতে সেই সমস্ত কারুকার্য্য অনেক স্থলে অন্তৰ্হিত হইয়াছে। কেবল—যে সমস্ত স্থান হইতে চূর্ণ প্রলেপ স্বলিত হইয়াছে, সেই সমস্ত স্থানেই ইহার কারু-কৌশল পরিলক্ষিত হয় । এতদ্ব্যতীত ইহার সম্মুখে একটা অতি সাধারণ ধরণের দ্বারমণ্ডপ নিৰ্ম্মিত হওয়াতে ইহার সৌন্দর্য্য আরও খর্ব হইয়াছে ।
বর্ণিত মন্দিরের নিৰ্ম্মাণ কার্য্যে কোন প্রকারের যোজক পদার্থ ব্যবহৃত হয় নাই । ইহার কারুকার্য্য বিশিষ্ট প্রত্যেক বৃহৎ পাষাণ-খণ্ড লৌহকীলকের দ্বারা পরস্পর সংযুক্ত। এই প্রকারেই উৎকল ও এই প্রদেশস্থ প্রাচীন কালের প্রস্তর-মন্দির নিচয় প্রায়শঃ নিৰ্ম্মিত হইতে পরিলক্ষিত হয় ।
উক্ত মন্দির উৎকল দেশস্থ প্রাচীনকালে নিৰ্ম্মিত মন্দিরের অনুরূপ। ইহার চূড়া—একাত্মকানন বা “ভুবনেশ্বর” নামে খ্যাত প্রাচীন জনপদস্থ

	        এই পাতাটি অন্য কোনো ভাষায় উপলব্ধ নয়।

